
欽定古今圖書集成博物彙編藝術典

　第一百八十七卷目錄

　醫部彙考一百六十七

　　頸項門二

　　丸　絳宮丸　又方　水紅花散　又方　又方　又方　破結散〉

藝術典第一百八十七卷


醫部彙考一百六十七醫部彙考一百六十七

頸項門二頸項門二

方一方一

驅邪湯〈會編〉驅邪湯〈會編〉

治風寒頸項強痛

麻黃《去節》　桂枝　杏仁　甘草　防風　羌活
獨活　川芎　藁本　柴胡　家葛　白芷　升麻


右，生薑、薄荷水煎服。又方多加紫金藤。

消風豁痰湯消風豁痰湯

治前證

黃芩酒炒　羌活　紅花　半夏薑製　陳皮
白茯苓　甘草　獨活　防風　白芷　家葛
柴胡　升麻


右，生薑煎服。又方多加紫金藤。

疏風滋血湯疏風滋血湯

治前證兼血不和者

當歸　川芎　白芍藥　熟地黃　羌活　獨活
紅花　牛膝　防風　香白芷、　家葛　川升麻
甘草　柴胡　桃仁


右，生薑煎服。又方多加紫金藤。

升麻防荊湯升麻防荊湯

治前證屬風熱者

柴胡　黃芩　半夏薑製　甘草　防風　羌活
荊芥穗　獨活、　家葛　升麻　赤芍藥　川芎
白芷


右，生薑、薄荷煎服。無汗加麻黃，有汗加桂枝。

加味勝濕湯加味勝濕湯

治前證屬風濕者

羌活　獨活　藁本　防風　蔓荊子　川芎
蒼朮泔浸炒　黃蘗酒炒　荊芥　甘草炙


右，生薑煎服。又方多加紫金藤。

發熱惡寒，有外邪者，加麻黃、桂枝。

腰痛沉沉者，加熟附防己。

虛極者。去黃蘗。加人參。

養神湯〈東垣〉養神湯〈東垣〉

治前證氣虛而火盛者

黃芪炙　橘皮各一錢　黃芩酒浸，二分　人參
川芎　白朮土炒，各三分　柴胡　升麻各四錢
當歸身　蒼朮　麥芽　黃連各五分　半夏製
甘草各七分　木香　黃蘗各一分


㕮咀，每服五錢，水二盞，煎，去查，稍熱服，無時。

椒附散〈本事方下同〉椒附散〈本事方下同〉

治「項筋痛連背髀。不可轉移。」 

大附子一枚，炮，去皮臍，末之。


右末，每二大錢，好川椒二十粒，用白麵填滿，水一盞半，生薑七片，同煎至七分，去椒入鹽，空心服。予一親患此，服諸藥無效。嘗憶《千金髓》有腎氣攻背強一證處，此方與之，一服瘥。

木瓜煎木瓜煎

治前證

木瓜兩箇，去瓤　沒藥研，二兩　乳香研，二錢半


二味，內木瓜中，蓋合竹簽簽定，飯上蒸三四次，研成膏。每服三五匙，地黃酒化下，生地黃汁半盞，和無灰酒二盞，用八分一盞，煖化服。

回首散回首散

治「頸項強急筋急，或挫枕轉項」 不得者。

烏藥　橘紅各二錢　麻黃去節　川芎　白芷
桔梗　枳殼炒，各一錢　殭蠶炒，去絲嘴　炮薑
甘草炙　羌活　獨活　木瓜〈右加薑蔥水煎服〉


羌活勝濕湯〈東垣〉羌活勝濕湯〈東垣〉

治「太陽經中寒濕。項強或似拔。不得回顧。」 

羌活、　獨活各二錢，　川芎、　蔓荊子各五分
藁本、　防風、　甘草各一錢。


右剉，作一貼，水煎服。

天柱丸〈得效方下同〉天柱丸〈得效方下同〉

治項軟

蛇含石一大塊，火煅，酢淬七次　鬱金末少許


右研細，入麝香少許，飯丸芡實大，每一丸，荊芥湯入薑汁二三點化下。

五加皮散五加皮散

治同上

《五加皮》不拘多少。


右為末，酒調敷項骨上，乾則易濕者。

葛根湯〈仲景下同〉葛根湯〈仲景下同〉

治項強無汗，惡風，為表實者。

葛根四兩　麻黃去節　桂心　生薑切，各三兩
芍藥　甘草炙，各二兩　大棗十二枚


右七味，㕮咀，以水一斗，先煮葛根，減二升，去沫，內諸藥，煮取三升，去滓，溫服一升，覆取微似汗，不須餟粥。餘如《桂枝法》。

桂枝加葛根湯桂枝加葛根湯

治項強有汗，惡風，為表虛者。

葛根四兩　桂枝　麻黃去節，各三兩　芍藥
甘草　生薑切，各二兩　大棗十二枚，劈


右七味，以水一斗，先煮麻黃、葛根，減二升，去沬，內諸藥，煮取三升，去滓，溫服一升，覆取微似汗，不須餟粥。餘如《桂枝法》。

大陷胸湯大陷胸湯

治「誤下太陰結胸。」 項強。

大黃六兩，　芒硝一兩，　甘遂一錢。


右以水六升，先煮大黃，取二升，去滓，內芒硝一兩，煮沸，內甘遂末，溫月一升，得快利，止後服。

四逆湯四逆湯

治前證寒實甚者

甘草炙，二兩　附子一枚，生用，去皮，破成八片
乾薑一兩半


右三味，㕮咀，以水三升，煮取一升二合，去滓，分溫再服。「強人可用大附子一枚、乾薑三兩，涼服。」 

小柴胡湯小柴胡湯

治項強脇下滿，身熱惡風，手足汗而渴者。

柴胡半斤　黃芩　人參　甘草　生薑切，各三兩
半夏半升，洗　大棗十二枚，劈


右七味，以水一斗二升，煮取六升，去滓，再煎取三升，溫服一升，日三服。

附子湯附子湯

治陰毒項背強

附子一枚，炮，去皮臍　茯苓　芍藥各一兩五錢
人參一兩　白朮二兩


右以水四升，煮取一升半，去滓，溫服半升，日三服。

桂枝湯桂枝湯

治傷寒汗出惡風，頭痛項強，脈浮緩者。

桂枝　芍藥　生薑各三兩　甘草炙，二兩

大棗十二枚，擘


水煎熱服。須臾歠稀粥以助藥力。溫覆取微汗。不可令如水淋漓。病差停後服。病仍在者。更作服。

正陽丹〈寶鑑〉正陽丹〈寶鑑〉

治前證

憨蔥四五枝　陳蜂房四五箇，燒存性，為細末。


右用憨蔥搗和丸如彈子大，手心內握定，用手帕緊紮，須臾汗出，以綿被覆盇。如手心熱甚，休教解開。如服藥，先服「升麻湯五錢，連鬚蔥三枝，生薑三片，水二大盞，煎至一盞，去滓溫服，被覆取汗則愈。」 

保安萬靈丹〈準繩下同〉保安萬靈丹〈準繩下同〉

發散一切癰疽瘰𤻤內蘊之毒。

全蠍　石斛　明天麻　當歸　甘草炙　川芎
羌活　荊芥穗　防風　麻黃去節　北細莘
川烏湯泡去皮　草烏湯泡去皮尖　何首烏各一
兩　明雄黃六錢　茅朮八兩


右為細末，煉蜜丸彈子大，每藥一兩，分作四丸，一兩作六丸，一兩作九丸，三等做下，以備年歲老壯病勢緩急取用。預用硃砂六錢，研細為衣，磁罐收貯。用時以連鬚大蔥白九枝，煎湯一茶鍾，將藥一丸乘熱化開，通口服盡，被盇出汗為效。如服後汗遲，再用蔥白湯催之，後必汗如淋洗，漸漸退下，覆盇衣物，其汗自收自斂。患者自然爽快。其病如失。但病未成者隨即消去。已成者隨即高腫潰膿。如諸病無表證相兼。不必發散者。只用熱酒化服。

蟾酥丸蟾酥丸

治前證

蟾酥二錢，酒化　輕粉五分　枯礬　寒水石煅
銅綠　滴乳香　明沒藥　膽礬　麝香各一錢
雄黃　硃砂各一錢　蝸牛二十一箇


以上各為末秤準於「端午日午時在淨室中。」 先將

蝸牛研爛，再同蟾酥和研稠粘，方入各藥，共搗極勻，丸如菉豆大，每服三丸，用蔥白五寸，患者自嚼爛吐於男左女右手心，包藥在內，用無灰熱酒一茶杯送下，被盇如人行五六里，出汗為效，甚者再進一服。修合時婦人雞犬等忌見。

奪命丹奪命丹

治前證

蟾酥　輕粉各五分　硃砂研飛，三錢　白礬枯
寒水石　銅綠各一錢　蝸牛三十一粒，另研
乳香　沒藥　麝香各一錢


右件為細末，將蝸牛另研一處，用好酒糊為丸，菉豆大，每服一丸，生蔥三五莖，嚼極爛，吐於手心，包藥在內，熱酒和蔥送下，如重車行五七里，汗出為效，重者再服一二丸。

勝金丹勝金丹

治前證

麝香　白砒製，各五分　真蟾酥一錢　明雄黃
辰砂研飛　乳香　沒藥　血竭各一錢五分
全蠍泡，炙　天龍去頭足，炙　穿山甲各三錢
殭蠶炙，去絲嘴，五錢


右為細末和勻，每服三分，赤砂糖調蔥頭、酒送下，取汗為度。

一粒金丹一粒金丹

治前證

沉香、　木香、　乳香各五分，　巴豆霜一錢五分。


各為細末，照秤分數和勻，用黑肥棗箇半，去皮，搗爛為丸，如芡實大，每服一丸，量人虛實，「先呷水一口，行一次，胃氣壯實者，只可呷水三四口，不可太過，後用水一口，送藥下行盡數次，以米飲補之。」 

仙方活命飲仙方活命飲

又名「真人活命飲。」 治一切瘡瘍，未成膿者內消，已成膿者即潰。又止痛消毒之聖藥也。

滴乳香研　防風　白芷　川貝母　赤芍藥
歸尾　明沒藥研　皂角刺炒　花粉　甘草節
穿山甲炮，各一錢　陳皮　金銀花各三錢


右為粗末，大者四兩，小者二兩，作一劑，無灰酒十茶鍾，瘡小五茶鍾，入有嘴瓶內，以厚紙封口，勿令泄氣，煎至三大鍾，去滓，作三次服，接連不斷，隨瘡上下服。能飲酒者，服藥後再飲三五杯。此藥並無酒氣，不動臟腑，不傷氣血。忌酸薄酒、鐵器。服後側睡覺，痛定回生，神功浩大，不可臆度。

敗毒流氣飲〈瘡瘍全書下同〉敗毒流氣飲〈瘡瘍全書下同〉

治項疽毒

小柴胡　紫蘇葉　桔梗　甘草　川芎　青皮
白芍藥　枳殼炒　防風　羌活　白芷　當歸
連𧄍、　獨活


右㕮咀，薑三片，棗一枚，水煎服。

內托流氣飲內托流氣飲

治前證

人參　黃芪　紫蘇葉　紫厚朴　甘草　桔梗
官桂　枳殼　檳榔　白芍藥　烏藥　當歸
防風　白芷　川芎　柴胡


右服法如前。婦人加香附，夏天去「官桂」 加麥冬。

清暑疏風散清暑疏風散

治風毒頸癰

「羌活」　防風　荊芥穗　升麻　生甘草　乾葛
蒼朮　紫厚朴　川芎　當歸　白芍藥　獨活
白芷　桔梗　紫蘇葉　薄荷　大柴胡　薄桂
枳殼　蔓荊子　木香　藁本。


水二鍾，薑七片，蔥白三根，濃煎熱服。隨飲好酒以助藥力，以衣覆患上，出汗為要，次用圍藥。并服《千金》托裏散，加疏風清暑之劑。

瘰𤻤痰核圍藥瘰𤻤痰核圍藥

《昆布》一兩，　南星五錢，　麝香五分，　冰片三分。


為末，用好酢、薑汁、蜜少許調勻，搽四向，空一孔，乾，再用餘汁潤之。一方加田螺殼煅存性三錢，白芨末、五倍子末各二錢。

海藻連𧄍湯海藻連𧄍湯

治前證

白茯苓　陳皮去白　連𧄍　半夏薑製　柴胡
黃芩酒炒　黃連酒炒　南星薑製　牛蒡子炒
三稜酒炒　莪荗酒炒　殭蠶炒，去絲　夏枯草
昆布　海藻　羌活　防風　桔梗　川芎　升麻


右，生薑、薄荷煎，食後服。

連𧄍丸連𧄍丸

治前證

連𧄍、　防風、　黃蘗、　桂心、　桑白皮、　香豉、
獨活、　秦艽、　牡丹皮各半兩，　海藻二錢半。


右為末，煉蜜丸如菉豆大，每服十丸，燈心湯下。

五香散五香散

治惡核腫硬不消。瘰𤻤風毒腫氣。
[image: 考證]
木香　雞舌香　沉香各一兩　麝香研，二錢半
射干　熏陸香　乾葛剉　升麻　獨活　連𧄍
桑寄生　甘草生，各二兩　大黃三兩，剉碎微炒


右剉碎，入麝香研勻，每服三錢，水一中盞，煎至五分，去滓，入竹瀝半盞，更煎一二沸，溫服，日三。

連𧄍散連𧄍散

治項上惡核焮腫

連𧄍　射干　獨活　川升麻　木香　沉香
木通剉，各一兩　桑寄生　丁香各半兩　川大黃
二兩，剉碎微炒


右為細末，每服二錢，清粥飲調下，日三服。

獨活散獨活散

治惡核風結腫毒。四肢煩熱拘急。

獨活　木香　射干　桑寄生　連𧄍　升麻
沉香　大黃生　甘草生，各一兩


右剉碎，每四錢，水一中盞，煎至六分，去滓，入竹瀝半合，更煎一二沸，放溫服，日三，得快為度。

清肝益榮湯清肝益榮湯

治肝膽小腸經風熱血燥，筋攣結核，或耳項、胸乳、脅肋作痛，或作瘊子，并一切肝火之證。

山梔、　當歸、　木瓜不犯鐵器　茯苓各一錢
柴胡、　川芎、　芍藥炒各七分　熟地黃一錢半
白朮二錢　龍膽草八分，　炙甘草五分


右薑水煎服

益氣養榮湯益氣養榮湯

治「抑鬱及勞傷氣血，頸項或四肢腫硬，或軟而不赤不痛，日晡微熱，或潰而不斂，並治之。」 

人參一錢　白朮炒，二錢　茯苓　陳皮　貝母
香附子　當歸酒拌　川芎　黃芪鹽水拌炒
熟地黃酒蒸　芍藥炒　桔梗　甘草炒，各一錢


作一劑。薑三片。用水二鍾。煎至八分。食遠服。胸痞人參熟地各減三分。

口乾。加五味子、麥門冬。

「往來寒熱。」 加軟柴胡、地骨皮。

膿清加人參、黃芪。膿多加川芎、當歸。

膿不止加黃芪當歸。肌肉遲生加白蘞官桂。

夏枯草湯夏枯草湯

治瘰𤻤馬刀，不問已潰未潰，或日久或漏，皆用。

夏枯草六兩。


水二鍾，煎至七分，去柤食遠服。此生血治瘰𤻤之聖藥。虛甚當煎濃膏服，并塗患處，多服益善，兼十全大補湯加香附子、貝母、遠志尤善。

神效祕散神效祕散

治瘰𤻤，服散堅丸及養血氣藥不應者，宜用此藥，更兼服養血氣藥。

螌蝥二十一箇，去頭足翅，同糯米炒，去米　荊芥
直殭蠶炒，各二錢　黑牽牛炒，一錢


右各為末，和勻，每服一錢，五更溫酒調下，日午惡物從小便中下。如小便澀或痛，宜以蔥茶湯或木通湯即下，更吃米粥補之。不下，次日五更再服，必以下為度。若脈牢濇，或洪大無力者，不可服。

時效針頭散時效針頭散

追蝕惡瘡瘀肉

赤石脂一兩　乳香　白丁香各二錢，　砒生用
黃丹各一錢　輕粉　麝香　蜈蚣一條，焙


為細末，摻於瘀肉上，或瘡口小，就搽瘡口上，肉自去。更以膏藥貼之，肉亦去。嘗用砒末二錢，以白礬末二錢，和勻同飛過，用礬一錢合藥亦效，但不及生砒之功速耳。

琥珀膏琥珀膏

治「瘰𤻤腫硬或穿破膿水不絕。經久不瘥。致成痿疾。及癰疽。」 並貼之。更服「益氣養榮」 等湯。

琥珀　丁香、　木香各三錢　桂心半兩，　白芷
硃砂細研　當歸、　防風去蔖　木𪔀子去殼
木通各半兩　黃丹七兩，　柳枝三兩　松脂二兩


內除琥珀、丁香、桂心、硃砂、木香為細末，餘藥剉咀，以麻油一斤二兩浸五日，入鍋中以慢火熬，候白芷焦色，濾去查，下松脂末及黃丹，以柳枝不住手攪，滴水中試軟硬。如軟再煎得中，方入琥珀等末，攪勻，用磁器盛貯，用時旋攤。

連𧄍散堅湯〈東垣下同〉連𧄍散堅湯〈東垣下同〉

治耳下至缺盆，或至肩上生瘡，堅硬如石，動之無根者，名「馬刀瘡」 ，從手足少陽經中來也。或生兩脅，或已流膿作瘡，或未破，並皆治之。

當歸酒洗　生黃芩　連𧄍　廣莪荗酒洗微炒
三稜酒洗微炒，各半兩　土瓜根酒炒　草龍膽酒
洗，各一兩　柴胡根一兩二錢，　酒炒黃芩七錢
炙甘草六錢　酒黃連　蒼朮各三錢　芍藥二錢


右以一半為細末，煉蜜為丸如菉豆大，每服一百

丸或「一百五十丸」 ，一半㕮咀，每服半兩，水一盞八分，先浸半日，煎去查熱服，臨臥頭低腳高，去枕臥，每口作十次嚥，留一口送丸，服畢如常安臥。

升陽調經湯升陽調經湯

治瘰𤻤遶頸，或至頰車。此證足陽明胃經中來也。若其瘡深遠，隱曲肉低，是足少陰腎中來也。是戊土傳癸水，夫傳妻，俱作塊子，堅硬大小不等，並皆治之，或作丸服亦得。

升麻八錢　葛根　草龍膽酒製　黃芩酒製
廣荗酒洗炒　京三稜酒洗，炒　炙甘草　連𧄍
黃連酒洗　桔梗各五錢　生黃芩四錢　歸梢
芍藥各三錢　黃蘗酒洗，二錢　知母酒洗，炒，一兩


右秤一半作丸，煉蜜丸如菉豆大，每服一百丸或一百五十丸。一半㕮咀，每服半兩。若能食，大便硬，可旋加至七八錢止。水二盞，先浸半日，煎至一盞，去滓熱服，臥身腳在高處，去枕頭，噙一口，作十次嚥之，留一口在後，送下丸子。服藥畢，臥如常，此治法也。

散腫潰堅湯散腫潰堅湯

治「馬刀瘡，結硬如石，在耳下至缺盆，或至肩上，或至脅下，皆手足少陽經中及瘰𤻤遍下頦，或至頰車，堅而不潰，在足陽明經中所出。或二瘡已破，及流膿水，並皆治之。」 服藥多少，臨病斟酌量病人飲食多少，大便硬軟，以意消息之。

柴胡梢四錢　草龍膽酒炒　黃蘗去粗皮酒炒
知母炒　花粉酒洗　昆布去土　桔梗各半兩
甘草梢炙　京三稜酒炒　廣荗酒洗炒　連𧄍
黃連各二錢　升麻六錢　黃芩梢八錢，一半酒洗
炒，一半生用


右㕮咀，每服六錢或七錢，水二盞，先浸半日，煎至一盞，去查稍熱服，於臥處伸腳在高處，頭微低，每噙一口，作十次嚥，至服畢依常安臥，取藥在胸中停留故也。另攢半料作細末，煉蜜為丸，如菉豆大，每服一百丸，此湯留一口送下。更加海藻半兩炒，食後量虛實加減多少服，皆倣此例。一方有當歸、白芍各二錢，若蜜丸。即名《散腫潰堅丸》。

救苦勝靈丹湯救苦勝靈丹湯

治馬刀挾癭者，從耳下或耳後，下至頸至肩上，或入缺盆中者，乃手足少陽經之分野，受心脾之邪而作也。今將二證合治之。

黃芪一錢，護皮毛，實腠理，及活血，又實表補元氣，乃
瘡家之聖藥也　人參三分，補肺氣，如氣短及不調
而喘者加之　真漏蘆半錢，勿以白頭翁代之
升麻一錢　葛根半錢，此三味俱足陽明本經藥
甘草半錢，能調中和諸藥，瀉火益胃　連𧄍一錢，此
味乃十二經瘡中之藥，不可無者，能散血結氣聚，此
瘡家之神藥也　丹皮二分，去腸胃中留滯宿血；
熟地黃三分，此三味，諸經中和血生血涼血藥也。
當歸身三分，　生地黃三分，　白芍藥三分，如夏月
倍之，其味酸，其氣寒，能補中益氣，治腹痛，如冬月寒
證勿用。　肉桂三分，大辛熱，能散結聚，如陰證瘡瘍
少用之。此寒因熱用之意，又為陰寒覆盇，其瘡用大
辛熱去之，煩躁者「勿用之。」　柴胡功同連𧄍，如瘡不
在少陽經，勿用　鼠黏子三分，無腫不用。　京三稜
炮二分　昆布二分味鹹，若瘡堅硬甚者用之，鹹能
軟堅也。　廣荗三分，此二味瘡堅硬甚者用之，不硬
者勿用。　羌活　獨活　防風各一錢。三味必關手
足太陽證。脊痛項強，不可回顧，腰似折，項似拔者，
防風辛溫，如瘡在膈上，雖無手足太陽經證，亦當用
之，為能散結，去上部風邪故也　神麴炒，二分，食不
消化者用之　益智仁二分，如唾多者，胃不和也，或
吐沫吐食，胃中寒者加之，無則勿用　麥芽一錢，消
食健脾　黃蘗炒，三分，如有熱，或腿腳無力加之。如
煩躁欲去衣者，此胃中伏火也，更宜加之　黃連炒，
三分，治煩悶　厚朴薑製，一錢二分。如腹脹加之。


右共為細末，湯浸蒸餅，捏作餅子，曬乾，搗如米粒大，每服三錢，白湯下。「如氣不順，加橘紅，甚者加木香少許。量病人虛實消息之，毋令藥多妨其飲食」 ，此治之大法也。

如止在陽明分者。去柴胡鼠黏子二味。餘皆用之。如在少陽分。為馬刀挾癭。去獨活漏蘆升麻葛根。加瞿麥三分。

「如本人氣素弱，其病勢來時，氣盛而不短促者，宜作氣盛而從病變治之權也。」 加黃芩、黃連、黃蘗、知母、防己，視邪氣在上、中、下而用之。假令在上焦，加黃芩半酒洗半生用；在中焦，加黃連半酒洗半生；在下焦，加酒製黃蘗、知母、防己之類，選而用之。如大便不通而邪盛者，加酒製大黃以利之。如血燥而大便乾燥者，加桃仁泥、大黃。

如風結燥不行者。加麻仁、大黃以潤之。

如風澀而大便不行。加煨皂角仁、大黃、秦艽以利。

之

如脈澀覺身有氣澀。而大便不通者，加㮋李仁、大黃。以除風燥。

如陰寒證為寒結祕而大便不通者，以《局方》半硫丸，或加炮附子、乾薑煎，候冰冷服之。大抵用藥之法，不惟瘡瘍，凡諸疾病氣素怯弱者，當去苦寒之劑，多加人參、黃芪、甘草之類，以瀉火而補元氣。餘皆倣此。

柴胡通經湯柴胡通經湯

治小兒項側有瘡，堅而不潰，名曰「馬刀。」 亦治瘰𤻤。

柴胡　歸尾、　生甘草　連𧄍　黃芩　牛蒡子
三稜　桔梗各一錢半　黃連一錢，　紅花少許


右作一劑，水二鍾，煎至一鍾，食後服。此是攻裏內消之劑。

柴胡連𧄍湯柴胡連𧄍湯

治男子婦人馬刀瘡

柴胡　連𧄍　知母酒製　黃芩炒，各半兩　黃蘗
酒製　生地　甘草炙，各三錢　當歸尾一錢半
桂三分　牛蒡子二錢　瞿麥穗六錢


右剉如麻豆大，每服三錢或五錢，水二大盞，煎至一盞，去滓，食後稍熱，時時服之。

消腫湯消腫湯

治馬刀瘡

柴胡　黃蘗　黃芩生用，各二錢　紅花少許
黃連　牛蒡子炒，各半錢　黃芪　花粉各錢半
連𧄍　當歸尾　甘草各一錢


右㕮咀，每服半兩，水二大盞，煎至一盞，去滓，食後稍熱服。忌酒濕麪。

太乙膏太乙膏

治𤻤子瘡神效

沒藥四錢，　清油一斤，　黃丹五兩，　麝香三錢，
輕粉　乳香各二錢，　腦子研，一錢


右以清油、黃丹熬成膏，用柳枝攪，又用憨蔥七枝，旋加下蔥盡為度，下火不住手攪至滴水不散，卻入乳、沒、腦、麝、輕粉等味，攪勻，磁器內盛用。

尅效散尅效散

治前證

螌蝥四十九箇，不去翅足，炒　粳米四十九粒
赤小豆四十九粒　官桂　硇砂各半錢


右五味，研為細末，初服一字，次服二字，次服三字，又次服四字，煎樟柳根湯送下，空心服，以「小便淋瀝併作濇」 為效。惡心嘔吐黃水無妨，其《瘰𤻤》自日消矣。

玉燭散玉燭散

消瘰𤻤和血通經

當歸　芍藥　大黃　甘草　熟地黃　芒硝
黃芩　川芎各等分。


右為粗末，每服三錢，水一盞，生薑三片，煎至七分，去查溫服，日進一服，七八日效。

羌活連𧄍湯羌活連𧄍湯

治瘰𤻤初發。寒熱腫痛。

防風　羌活　連𧄍　夏枯草　柴胡　昆布洗
枳殼　黃芩酒炒　川芎、　生牛蒡子、　生甘草
金銀花。


右，薄荷水煎服，次以「追毒散」 行之，以「化堅湯」 消之，大效。

防風羌活湯防風羌活湯

治瘰𤻤發熱者

防風　羌活　連𧄍　升麻　夏枯草　牛蒡子
川芎　黃芩酒浸　甘草　昆布洗　海藻洗
殭蠶。


右，薄荷水煎服。虛者加人參、當歸，實者加黃連、大黃。

楊氏家藏方楊氏家藏方

治瘰𤻤

螌蝥二十八箇，去頭翅足，用大米炒　荊芥穗
白殭蠶　黑牽牛各二錢


右為末，臨臥時先將滑石末一錢，用米飲調服，夜半時又一服，五更初卻用溫酒調藥一錢或二三錢，量強弱用。服訖如小便無惡物行，次日早再進一服。又不行，第三日五更初先進白糯米稀粥湯，再進前藥一服，更以燈心湯下，調琥珀末一錢重服，以小便內利去惡毒為愈。如小便痛，用青黛一錢，以甘草湯調送下。即止。

嚴氏三聖丸嚴氏三聖丸

治瘰𤻤

丁香五十粒　螌蝥十箇　麝香另研，一錢


右為末，用鹽豉五十粒，湯浸研爛如泥，和前藥令勻，丸如菉豆大。每服五七丸，食前溫酒送下，日進三服。「五七日外，覺小便淋漓，是藥之效。或便下如青筋膜之狀，是病之根也。」 忌濕麪毒食。

保命連𧄍湯保命連𧄍湯

連𧄍、　瞿麥各一斤，　大黃三兩，　甘草二兩


右剉，每服一兩，水二椀，煎至一盞半，早食後，已時服。服藥十餘日後，可於「臨泣穴」灸二七壯，服藥不可住，至六十日方效。一方加大黃、木通、貝母。〈一作《知母》。〉各五兩，雄黃七分，檳榔半兩，減甘草不用，同前藥為細末，熟水調下三五錢。

必勝丸〈三因方〉必勝丸〈三因方〉

治瘰𤻤。不拘年深月近。及腦後兩邊。有小結塊。連復數箇。兼勞腹內有塊。

鯽魚一箇，去腸并子　雄黃一塊雞子大　硇砂一
錢已上二味並入在鯽魚腹內，仰安魚於炭火上燒
煙盡　蜈蚣全者，一條　蓬荗半兩　梔子五枚
皂角二挺，四味並燒存性　蓖麻子五箇，去皮，燈火
上燒　黃明膠三文


右為末，另用皂角二挺，去皮搥碎，以水三椀，揉去滓，煮精羊肉四兩爛軟，入輕粉五釐，男子乳汁半兩，同研成膏，和藥末丸如菉豆大，硃砂為衣，溫酒清晨下十丸，一服至晚看《肉疙瘩子》。若項有五箇，則以五服藥取之，視其所生多少，以為服數，既可更進數服。

白花蛇散白花蛇散

治久漏瘰𤻤，發於項腋間，憎寒發熱，或痛或不痛。

白花蛇酒浸去皮骨，焙乾，二兩　犀角屑　青皮
黑牽牛半生半炒，各半兩


右為末，每服二錢，加膩粉半錢研勻，五更糯米飲調下，已時利下惡物，乃瘡之根也。更候十餘日，再進一服。忌發風壅熱物。如已成瘡，一月可效，神驗。

小犀角丸小犀角丸

常服除去根本。截其源流。效應如神。諸𤻤並宜服之。

犀角　青皮　黑牽牛半生半炒　陳皮各一兩
連𧄍，半兩


右為細末，用皂角二挺，去皮弦子泡搥，以布絞取汁一椀許，又用新薄荷二斤，研取汁，同熬成膏，以前藥末為丸，如桐子大，每服三十丸，連𧄍煎湯，食後服，間以薄荷茶湯服。

立應散立應散

治瘰𤻤神效。已破未破皆可服。

川烏尖七箇　連𧄍　赤芍藥　當歸　甘草炙
川芎　滑石研，各半兩　黃芩　白牽牛生取末
土蜂房蜜水洗，飯上蒸日乾，各二錢半　地膽去頭
翅足，拌米炒米黃為度，去米秤三錢


右為細末，每服抄一大錢匕，濃煎木通湯調下，臨臥服，毒根從小便中出，澀痛不妨，毒根如粉片塊，血爛肉是也。如未效，再服，繼以薄荷丹解其風熱。且地膽性帶毒，濟以烏尖或衝上，痳悶不能強制，嚼蔥白一寸，茶清下以解之。如小便澀，燈心湯調服五苓散，瘡處用好膏藥貼。若癰疽，用此宣導惡毒，本方去黃芩不用。

雌雄散雌雄散

治瘰𤻤

螌蝥一雌一雄足翅全者，新瓦焙焦，去頭翅、足，
貫眾二錢　鶴蝨　甘草


右為細末，作兩服，飽飯後，好茶濃點一盞調下。

遇仙無比丸遇仙無比丸

專治瘰𤻤

白朮　檳榔　防風　黑牽牛半生半炒，取頭末
蜜陀僧　螌蝥去翅足，用糯米同炒，去米不用
㮋李仁湯泡去皮　甘草各五錢


右為細末，麪糊為丸，如梧子大，每服二十丸，早晚煎甘草檳榔湯送下。服至一月，覺腹中微痛，於小便中取下𤻤子毒物，有如魚目狀，已破者自合，未破者自消。

射干連𧄍湯射干連𧄍湯

治瘰𤻤寒熱

射干　連𧄍　元參　赤芍藥　木香　前胡
川升麻　山梔仁　當歸身　甘草炙，各二兩
大黃炒，一兩


右㕮咀，每服三錢，水一盞，煎七分，去查，入芒硝少許，食後溫服，日再服。

䒷蔞子散䒷蔞子散

治瘰𤻤初腫。疼痛寒熱。四肢不寧。

蔞仁　連𧄍　何首烏　皂角仁　牛蒡子微炒
大黃微炒　白螺殼　梔子　漏蘆　牽牛微炒
甘草生，各一兩


右為細末，每服二錢匕，食後溫酒調下。

枳殼丸枳殼丸

治凔疽癰腫瘰𤻤

枳殼去瓤，麩炒　牽牛微炒，取頭末　廣木香
青皮各一兩　甘草　大黃


右為細末，用皂角長一尺許者三挺，約三兩，炮焦椎碎，以好酒煮軟，挼取汁熬膏稠黏，和前藥末為丸，如梧桐子大。每服三五十丸，食後蔥茶下，日進二服。

內消丸內消丸

治瘡腫初生。及瘰𤻤結核，勢毒鬱滯，服之內消，大效。

青皮　陳皮各二兩　牽牛八兩，取頭末二兩
薄荷八兩　皂角八兩，不蛀者，去粗皮，椎碎，以冷水
一斗，煮令極軟，揉汁去滓，熬成膏


右將青皮、陳皮并牽牛末和勻，用「皂角膏子和丸，如菉豆大」 ，每服三十丸，食後荊芥茶清、溫水皆可下。

必效散必效散

治瘰𤻤，氣血雖無虧損，內有𤻤核未去，而不能愈。

南硼砂二錢半　輕粉一錢　巴豆五粒，去心膜
白檳榔一箇　螌蝥十四枚，去足翅，同糯米炒
麝香五分


右同研極細末，取雞子二箇，去黃，用清調藥，仍入殼內，以濕紙數重糊口，入飯甑候熟，取出曬乾研末。虛者每服半錢，實者一錢，用煨生薑酒五更初調服。如覺小腹痛，用益元散一服，其毒俱從大便出。胎婦勿餌，毒去後多服益氣養榮湯，瘡口自合。《精要》云：「治瘰𤻤，用必效散與瓜蔞散相間服，神效。」 致有不問虛實，概用「必效散」 者。殊不知螌蝥性猛，有大毒，利水破血，大損元氣。若實者用此劫之，而後繼以補劑或可愈。若虛而用此，或用追蝕之劑，瘀肉雖去，而瘡口不合，反致不救。

雞鳴散雞鳴散

治「氣𤻤疼痛。及熱毒結核，或多煩悶惡熱而不寒者。」 

牽牛一兩　大黃蒸，二錢　𥐚硝煉成粉，三錢
胡粉一錢


右為細末，每服三錢，雞鳴時并《華水》調服，以利為度，如未利再服。

法製靈雞彈法製靈雞彈

治瘰𤻤。馬刀腋下生者。

螌蝥七箇，去頭翅足


右將雞子一箇，頂上敲開些小，入藥在內，紙封固了，於飯上蒸熟，取出去殼，切開去藥，五更空心，和米飯嚼服，候小便通，如米泔水，狀如脂，即驗也。如大便小便不通，卻服琥珀散二三貼催之。然須常服二藥尤佳。

妙靈散妙靈散

服前藥後，卻將此散與連𧄍丸相間常服，愈方止。

木香三錢，　「沉香二錢，　牛膝、　何首烏、　當歸、
海螵蛸、　桑寄生各一兩，　《海藻》二兩，　海帶、
青葙子、　昆布、　甘草節各半兩。」


右為末，每服二三錢，食後溫酒調下。

內消連𧄍丸內消連𧄍丸

治前證

《連𧄍》三兩，　漏蘆　胡桃仁　夏枯草　土瓜根
射干　澤蘭　沙參　白芨各一兩半


右為末，入胡桃仁研勻，酒糊為丸，如桐子大。每服三五十丸，空心食前鹽酒下。

玉屑妙靈散玉屑妙靈散

治前證

滑石細研為粉。


右每服一錢，煎川木通湯調下。

二丁神散二丁神散

治前證

苦丁香六枚。〈一作五分〉　白丁香、　白殭蠶炒去絲嘴，各
一錢　苦參末五分　赤小豆、　「《磨刀泥》青石者佳」
〈一名龍泉粉〉　大螌蝥七箇，去頭足，炒


右六味，共為細末。每服一錢，空心無灰酒調下。

薄荷丹薄荷丹

解瘰𤻤風熱之毒，自小便去宣毒後須常服。

杜薄荷葉　豬牙皂角不蛀者，去弦皮子　連𧄍
何首烏米泔浸　蔓荊子　三稜煨　荊芥各一兩


右為末，好豉二兩半，以米酢煎沸，灑豉醃令軟，研如糊，和丸桐子大。每服三十丸，食後熟水下，日一服。病雖愈，常服之。

四聖散四聖散

治瘰𤻤。服白花蛇散轉利後。服此藥調之。永去其根。

海藻洗　石決明煨　羌活　瞿麥穗各等分。


右件共為細末。每服二錢，用米湯調下，清水盡為度。

瞿麥飲子瞿麥飲子

治瘰𤻤馬刀

瞿麥穗半斤，　《連𧄍》一斤


右為粗末，水煎，臨臥服。此藥經效多，不能速驗，宜待歲月之久除也。

海菜丸海菜丸

治瘰𤻤。生於頸項交接。名「蛇盤𤻤。」 宜早治之。

《海藻菜蕎麥炒　白殭蠶》微炒，去絲嘴


右等分為細末，海藻菜旋炒研篩，湯泡白梅，取肉減半，用所泡湯為丸，如梧子大，每服六七十丸，食後臨臥米飲送下，其毒自大便內泄出。若與淡菜連服為妙，蓋淡菜生於海藻上，亦治此病。忌豆腐、雞羊酒麵，日五六服。

檳榔散檳榔散

治氣毒瘰𤻤。心膈壅悶。不下飲食。

檳榔　前胡去蘆　赤茯苓　牛蒡子炒，各一兩
人參　枳殼去瓤炒　沉香　防風去蘆，各半兩
甘草炙，二錢半


右剉碎，每服四錢，以水一盞，入生薑半分，煎至六分，去相，空心及晚食前溫服。

祛風丸祛風丸

一名「何首烏丸。」 治風毒瘰𤻤。

何首烏蒸　薄荷葉　元參各四兩，為末　精羊肉
半斤　皂角三十挺，用十挺火燒欲過十挺，酥炙去
皮，十挺水挼取汁，去滓


右以皂角水煮肉使爛，細研和藥為丸，如梧桐子大，每服二十丸，空心溫酒或薄荷湯送下。一方無羊肉，蜜丸，每服三四十丸，名《皂角煎丸》。

絳宮丸絳宮丸

治前證

山樝　連𧄍　川芎　當歸酒洗　麥芽　桃仁
蘆薈　甘草生　蕓薹子各一兩　川黃連酒浸
南星酒浸　海藻酒洗，各一兩半　升麻　羌活
桔梗　防風　黃芩酒炒，各半兩　大黃酒蒸
白朮各二兩


右為末，用神麴糊為丸。已破，加人參一兩煎膏，用甘草節、殭蠶同煎下。

又方又方

治瘰𤻤結核

黃芪七分　元參八分　苦參　牛蒡子各九分
枳實炒　大黃　羚羊角屑　麥冬去心，各五分
連𧄍　人參　青木香　蒼耳子　升麻　茯苓
甘草炙　桂心　硝𥐚各四分


右為細末，煉蜜和丸如梧子大，「以酒下十丸，日夜三四，漸加至二三十丸，以知為度。」 忌生冷豬肉海藻菘菜生蔥酢蒜陳臭等物。

水紅花散水紅花散

治瘰𤻤腫核。結硬不消。及膿汁旁穿不瘥。

水紅花不拘多少，一半炒，一半生用。


右粗搗篩，每服二錢，水一盞，煎七分，去滓溫服，食後臥，日三，好酒調亦可。

又方又方

治前證

牡蠣不以多少，用灰深培，上以炭三斤煅火盡。取半
斤為細末。　甘草末二兩。


右研勻，每服二錢，食遠以建茗同點，日二服，忌魚酒酢醬油鹽海味等物。

又方又方

治頸上塊動者

夏枯草六錢，　甘草一錢。


右為末，和勻。每服一錢至二錢，茶清調下，食後。

又方〈本事方〉又方〈本事方〉

治鼠𤻤

土附子一枚，　食鹽三斤。


右二味，用小便五升，同浸半月，取出，將附子去黑皮，陰乾為末，用黑豆爛煮研為膏，丸「附子末如梧子大。」 每服十丸，酒吞下，早晚二服。

破結散〈大成〉破結散〈大成〉

治石癭、氣癭、血癭、肉癭、馬刀瘰𤻤等證。

《海藻酒洗淨》　龍膽草酒洗　海蛤粉　通草
貝母　白礬枯　昆布酒洗淨　松蘿各三錢
《麥麯》炒，四錢　《半夏麯》二錢


右為細末，每服二錢，熱酒調。食後忌甘草、鯽魚、雞肉、五辛生果。一方去松蘿，加真桑寄生一倍尤效。。

